
1. Тлумачальная запіска

Тыпавая вучэбная праграма новага пакалення па дысцыпліне «Крыніцазнаўства» прызначана для засваення на першай ступені вышэйшай адукацыі студэнтамі, што навучаюцца па спецыяльнасцях «Гісторыка-архівазнаўства»  і “Музейная справа і ахова гісторыка-культурнай спадчыны”  у вышэйшых навучальных установах Рэспублікі Беларусь. У ёй абноўлены змястоўны матэрыял, зроблены акцэнт на кампетэнтнасны падыход, значна пашырана самастойная праца студэнта, прадугледжана выкарыстанне сучасных інавацыйных тэхналогій. У рамках узаемнага супрацоўніцтва выкладчыка і студэнта праграма выступае дапаможнікам атрымання ведаў, інфармацыі і уменняў, якія  арыентаваны  на практыку.

Нашы веды аб гісторыі чалавечага грамадства будуюцца на вывучэнні гістарычных крыніц. Таму адной з задач, што ставяцца перад студентамі, з’яўляецца выпрацоўка умення самастойна іх даследаваць, не толькі ведаць іх мінімум, але і умець знайсці іх, а галоўнае, авалодаць методыкай іх самастойнага аналізу.

Сучасная гістарычная адукацыя прадугледжвае глыбокае азнаямленне студэнтаў з праблемамі вывучэння гістарычных крыніц. Асобую ролю ў павышэнні узроўня прафесійнай падрыхтоўкі сучасных спецыялістаў маюць лекцыі і семінарскія заняткі па крыніцазнаўству гісторыі Беларусі. Асноўная мета гэтых заняткаў — больш глыбокае азнаямленне студэнтаў з метадалагічнымі прыёмамі пошуку, адбору крыніц, крыніцазнаўчай крытыкі крыніц, асаблівасцямі іх выкарыстоўвання ў адносінах да асобных відаў крыніц. У працэсе працы над тэмамі семінарскіх  заняткаў студэнты атрымоўваюць нагляднае ўяўленне аб крыніцах па гісторыі нашай краіны, даведваюцца пра асаблівасці выкарыстання гэтых прыёмаў да крыніц разнастайных тыпаў і відаў, розных эпох. Авалоданне такімі ведамі дапамогае ім выцягнуць з крыніцы ўсю неабходную інфармацыю, даць адзнаку верагоднасці крыніцы. Студэнты павінны дакладна ўяўляць сабе, што чым больш шырокае і разнастайнае кола выкарыстаных крыніц, тым паўнее і дакладнее будуць высновы, вынікі і адзнакі.
Для працы на семінарскіх занятках па крыніцазнаўству выносяцца найбольш характарныя комплексы крыніц. Напрыклад, для перыяду Вялікага княства Літоўскага тыповымі былі летапісы, літаратурныя творы. З фармаваннем дзяржаўнага апарату з’яўляюцца законадаўчыя, справаводчыя матэрыялы, масавыя крыніцы і г.д.
Праблематыка і пабудова практычных заняткаў прадугледжвае стварэнне рэзерва тэм, пытанняў для пашырэння кола вывучаемых крыніц. Калі есць магчымасць, першыя практычныя заняткі можно праводзіць з выкарыстоўваннем віртуальных тэкстаў першакрыніц (у кампьютэрных классах), дзе студэнты вывучаюць, напрыклад асобныя прывілеі, акты, летапісы, мемуары.  Шэраг тэм утрымлівае некалькі варыянтаў пытанняў, што накіравана на фармаванне больш поўнай базы крыніц таго ці іншага перыяду, ці больш глыбокага вывучэння асобнага віда. Абранне варыянта тэмы семінарскага занятка ажыццяўляе выкладчык. Разгледжванне канкрэтнага віда гістарычных крыніц прадугледжвае выкананне асноўных этапаў крыніцазнаўчага даследавання: стварэнне  базы крыніц па той ці іншай тэме, што ўключае выяўленне і адбор крыніц,  класіфікацыю крыніц,  іх навуковую крытыку.

Заданні прадугледжваюць самастойную працу студэнтаў з крыніцамі, ажыццяўленне знешняй, унутранай крытыкі, абаснаванне і выкарыстанне разнастайных метадаў крыніцазнаўчага аналізу. 

Тэма кожнага семінарскага занятка суправаджаецца спісам неабходных крыніц, літаратуры. Шэраг вывучаемых дакументаў шірока распаўсюджаны і апублікаваны ў розных хрэстаматыях, зборніках і асобных спецыяльных выданнях. Гэта датычыцца, напрыклад, “Статутаў Вялікага княства Літоўскага”,  «Інвентароў магнацкіх маёнткаў» і інш. Для заняткаў могуць быць выкарыстаны раней апублікаваныя кнігі Літоўскай метрыкі.
Праграма курса базіруецца на перыядізацыі, дзе прадстаўлены асноўныя этапы гістарычнага развіцця Беларусі. Прадугледжана вывучэнне шырокага кола гістарычных крыніц, якія адлюстроўваюць адпаведныя з’явы, падзеі, факты.

Пры распрацоўцы праграмы улічваўся вопыт чытання лекцый і правядзення заняткаў на гістарычным факультэце Беларускага дзяржаўнага універсітэта.
Вучэбная праграма дысцыпліны «Крыніцазнаўства» распрацавана ў адпаведнасці з наступнымі нарматыўнымі і метадычнымі дакументамі:
— Адукацыйны стандарт «Вышэйшая адукацыя. Першая ступень. Спецыяльнасць 1-23 01 13 «Гiсторыка-архiвазнаўства» (зацверджаны 29.05. 2008);
Адукацыйны стандарт «Вышэйшая адукацыя. Першая ступень. Спецыяльнасць 1-23 01 12 «Музейное дело и охрана историко-культурного наследия» (зацверджаны 07.08. 2008);
— Тыпавыя вучэбныя планы спецыяльнасцяў 1-23 01 13 Гісторыка-архівазнаўства і 1-23 01 12 Музейная спрва і ахова гісторыка-культурнай спадчыны (зацверджаны Першым намеснікам Міністра адукацыі Рэспублікі Беларусь 29.05.2008, рэгістрацыйны – №  Е 23-024/тып);
— Парадак распрацоўкі, зацвярджэння і рэгістрацыі вучэбных праграм для першай ступені вышэйшай адукацыі (зацверджана Міністэрствам адукацыі Рэспублікі Беларусь ад 12.11.2008 г.).
У вучэбнай праграме ўлічаны наступныя патрабаванні адукацыйнага стандарта:
1.1. Агульныя патрабаванні да фарміравання сацыяльна-асобасных кампетэнцый выпускніка

Агульныя патрабаванні да фарміравання сацыяльна-асобасных кампетэнцый выпускніка вызначаюцца наступнымі прынцыпамі:

— гуманізацыі як прыярытэтнага прынцыпу адукацыі, што забяспечвае асобасна-арыентаваны характар адукацыйнага працэсу і творчую рэалізацыю выпускніка;

— фундаменталізацыі, што спрыяе арыентацыі зместу дысцыплін агульна-прафесыйнага цыклу на выяўленне сутнасных асноў і сувязей між разнастайнымі працэсамі навакольнага свету, прыродазнаўчымі і гуманітар-нымі ведамі;

— кампетэнтнаснага падыходу, што вызначае сістэму патрабаванняў да арганізацыі адукацыйнага працэсу, накіраваных на ўмацаванне яго практычнай арыентаванасці, павышэння ролі самастойнай працы студэнтаў пры вырашэнні задач і сітуацый, якія мадэлююць сацыяльна-прафесійныя праблемы, фарміраванне ў выпускнікоў здольнасці дзейнічаць у зменлівых жыццёвых умовах;

— сацыяльна-асобасная падрыхтоўка, што забяспечвае фарміраванне ў студэнтаў сацыяльна-асобаснай кампетэнтнаці, заснаванай на адзінстве набытых гуманітарных ведаў і ўменняў, эмацыянальна-каштоўнасных адносін і сацыяльна-творчага вопыту з улікам інтарэсаў, патрэбаў і магчымасцей навучэнцаў;

— міждысцыплінарнасці і інтэгратыўнасці сацыяльна-гуманітарнай адукацыі, рэалізацыя якіх забяспечвае цэласнасць вывучэння гуманітарных ведаў і яго ўзаемасувязь з сацыяльным кантэкстам будучай прафесійнай дзейнасці выпускніка.

У адпаведнасці з вышэйпаказанымі прынцыпамі выпускнік вышэйшай вучэбнай установы пры падрыхтоўцы ў рэчышчы адукацыйнай праграмы першай ступені павінен набыць наступныя сацыяльна-асобасныя кампетэнцыі:

– кампетэнцыя культурна-каштоўнаснай і асобаснай арыентацыі,

– кампетэнцыя грамадзянскасці і патрыятызму,

– кампетэнцыя сацыяльнага ўзаемадзеяння,

– кампетэнцыя камунікацыі,

– кампетэнцыя самаўдасканалення.

Замацаванне ў выпускніка сацыяльна-асобасных кампетэнцый спрыяе развіццю сацыяльна-прафесійнай кампетэцыі як інтэграванага выніку адукацыйнага працэсу ў ВНУ.

Выпускнік у выніку агульна-прафесійнай падрыхтоўкі павінен развіць наступныя метапрадметныя кампетэнцыі: 

– валоданне метадамі сістэмнага і параўнаўчага аналізу;

– сфарміраванне крытычнага мыслення;

– валоданне ўменнямі праектаваць і прагназаваць;

– уменне вучыцца, павышаць кваліфікацыю на працягу ўсяго жыцця; 

– уменне працаваць у калектыве;

1.2. Мэта і задачы вучэбнай дысцыпліны
Мэтай курса з’яўляецца выпрацоўка цэласнай сістэмы ведаў па тэорыі і гісторыі крыніцазнаўства, а таксама па крыніцазнаўству гісторыі Беларусі ў цеснай сувязі з курсам айчыннай гісторыі, якая вывучаецца паралельна.
Галоўнымі задачамі выкладання дысцыпліны “Крыніцазнаўства” з’яўляюцца:

· Развіцце гістарычнага мыслення студэнта;
· фарміраванне умення раскрыцця агульных тэндэнцый развіцця і выяўлення спецыфікі пэўных тыпаў і відаў крыніц 
· Фарміраванне на падставе ведання усей шматстайнасці метадаў даследавання крыніц умення удасканаліваць існуючыя і распрацоўваць новыя метады, зыходзячы з канкрэтных задач; 

· Фарміраванне мэтаскіраванасці на практычнае ўвасабленне атрыманых студэнтамі ведаў у іх прафесійнай дзейнасці.

· Трансляцыя вопыта, сфарміраванага папярэднімі пакаленнямі крыніцазнаўцаў; 

У адпаведнасці з патрабаваннямі адукацыйнага стандарта да кампетэнцый выпускніка па дысцыпліне «Крыніцазнаўства» выпускнік павінен:

ведаць:

· вызначэнне паняцця “гістарычная крыніца” і яе прыроду;

· асноўныя этапы развіцця крыніцазнаўства як спецыяльнай гістарычнай дысцыпліны, 

· асноўныя паняцці і тэрміны крыніцазнаўства, накірункі развіцця крыніцазнаўства;

· тэарытычныя і метадычныя асновы правядзення пошуку, сістэматызацыі, класіфікацыі і крытыкі крыніц;

· працэсс стварэння і эвалюцыю асноўных відаў крыніц па гісторыі Беларусі, іх асаблівасці і метады даследавання;

·  месца і ролю гістарычных крыніц ў гісторыі Беларусі і сумежных краін.

умець:

· знаходзіць, чытаць і інтэпрэціраваць тэксты гістарычных крыніц;

· класіфіцыраваць, сістэматызіраваць і крытыкаваць крыніцы;

· вызначаць паходжанне, паўнату і дакладнасць крыніцы;

· вызначаць практычную і гістарычную каштоўнасць дакументаў;

· выкарыстоўваць асноўныя агульнагістарычныя прынцыпы і інавацыйныя метады даследавання крыніц, якія распрацаваны ў тэарытычным крыніцазнаўстве і іншых гуманітарных, а таксама прыродазнаўчых дысцыплінах;
· праводзіць параўнаўчы аналіз гістарычных крыніц розных эпох і тэрыторый.
Для рэалізацыі пазначаных вышэй мэты і задач патрэбна:

— сфарміраваць у студэнтаў уменне аналізаваць заканамернасці і асаблівасці фарміравання і развіцця пэўных тыпаў і відаў гістарычных крыніц;

—   садзейнічаць фарміраванню у студэнтаў навыкаў выпрацоўкі уласнага пункту гледжання на вывучаемую праблему на аснове прафесійнага падыходу і развіццю на гэтай аснове здольнасці да самарэалізацыі ва ўмовах сучаснай соцыякультурнай сітуацыі;

— спрыяць станаўленню здольнасці выпускніка вышэйшай школы на аснове сваіх кампетэнцый свядома засвойваць і творча прымяняць прааналізаваную інфармацыю, садзейнічаць далейшаму развіццю чалавечай супольнасці, міжнацыянальных і міждзяржаўных адносін.

1.3. Структура зместу вучэбнай дысцыпліны
У структуры зместу вучэбнай дысцыпліны вылучаюцца ўзбуйненыя дыдактычныя адзінкі (раздзел, модуль). Структура зместу вучебнай дысцыпліны ўключае:

— Уводзіны;

— Раздзелы (модулі);

— Тэмы вучэбных заняткаў.

Па кожнаму вучэбнаму раздзелу (модулю) у адпаведнасці з мэтамі і задачамі па фарміраванню і развіццю ў студэнтаў прафесіянальных кампетэнцый выкладчыкам (кафедрай) праектуюцца і рэалізуюцца пэўныя лекцыйныя і семінарскія (практычныя) заняткі. Змест тыпавой праграмы па “Крыніцазнаўству” дазваляе вывучаць дысцыпліну і па праблемному, і па храналагічнаму прынцыпах.

Кафедры вышэйшых вучэбных устаноў, што курыруюць выкладанне канкрэтнай дысцыпліны, распрацоўваюць рабочыя вучэбныя праграмы з улікам тыпавой праграмы, а таксама у рамках вузовскіх акадэмічных свабодаў. Рабочыя вучэбныя праграмы адлюстроўваюць спецыфіку профілю ВНУ, уласных навукова-метадычных пазіцый і прафесіянальнага вопыту прафесарска-выкладчыцкага складу.
1.4. Метады (тэхнологіі) навучання

Па кожнаму вучэбнаму раздзелу (модулю) у адпаведнасці з яго мэтай і задачамі па фарміраванню і развіццю ў студэнтаў прафесіянальных кампетэнцый выкладчыкам (кафедрай) праектуюцца і рэалізуюцца разнастайныя педагагічныя тэхналогіі. У ліку найбольш перспектыўных і эфектыўных сучасных інавацыйных адукацыйных сістэм і тэхналогій, што дазваляюць рэалізаваць сістэмна-дзейсны падыход кампетэнтнасці ў вучэбна-выхаваўчым працэсе, варта вылучыць: вучэбна-метадычныя комплексы; варыятыўныя мадэлі накіроўваемай самастойнай працы студэнтаў, блочна-модульныя, модульна-рэйтынгавыя і крэдытныя сістэмы, інфармацыйныя тэхналогіі, методыкі актыўнага навучання.

У ліку эфектыўных педагагічных методык і тэхналогій, што спрыяюць актывізацыі пазнавальнай творчай дзейнасці студэнтаў, набыццю імі вопыту самастойнага вырашэння разнастайных задач, варта вылучыць:

— тэхналогіі праблемна-модульнага навучання;

— тэхналогіі модульна-рейтынгавага навучання;

— метад праектаў, ці праектныя тэхналогіі;

— техналогія «Партфоліа студэнта»;

— тэхналогія вучэбна-даследчыцкай дзейнасці;

— камунікатыўныя тэхналогіі (калоквіумы, дыскусія, круглыя сталы, прэс-канферэнцыя, вучэбныя дэбаты і інш.);

1.5. Накіроўваемая самастойная праца студэнтаў

Кампетэнтнасны падыход дапушчае істотнае ўзмацненне практычнай арыентаванасці адукацыйнага працэсу і ўзрастанне ролі накіроўваемай самастойнай працы студэнтаў у падрыхтоўцы спецыялістаў з вышэйшай адукацыяй. Накіроўваемая самастойная праца студэнтаў арганізуецца рэктаратамі, дэканатамі, кафедрамі, выкладчыкамі ВНУ ў адпаведнасці з Палажэннем аб самастойнай працы студэнтаў, распрацаваным вышэйшай навучальнай установай. Пры гэтым патрэбна кіравацца існуючымі нарматыўнымі дакументамі (Стандарт), а таксама накопленым вопытам Беларускага дзяржаўнага універсітэта і іншых ВНУ Рэспублікі Беларусь (Гл.: Сергеенкова В. В. Управляемая самостоятельная работа студентов. Модульно-рейтинговая и рейтинговая системы. Мн., 2004; Лобанов А. П., Дроздова Н. В. Управляемая самостоятельная работа студентов в контексте инновационных технологий. Мн., 2005; Педагогические основы самостоятельной работы студентов / Под ред. О. Л. Жук. Мн., 2005).

Накіроўваемая самастойная праца студэнтаў прадугледжвае выкананне тэстаў, у тым ліку ў камп’ютарных тэставых праграмах, здачу прамежкавых залікаў, выкананне кантрольных прац, напісанне рэфератаў, азнаямленне з вучэбнай, вучэбна-метадычнай і навуковай літаратурай, працу з гістарычнымі крыніцамі,  электроннымі вучебна-метадычнымі матэрыяламі, напісанне эсэ па праблемным тэмам, выкананне вучэбна-даследчыцкіх прац, стварэнне прэзентацый і інш.
1.6. Дыягностыка сфарміраванасці кампетэнцый студэнта


Адукацыйным стандартам першай ступені цыклу вызначаецца наступная працэдура дыягностыкі:

— вызначэнне аб’екта дыагностыкі, якім з’яўляюцца кампетэнцыі выпускніка; 

— выяўленне фактычных вучэбных дасягненняў студэнта з дапамогай крытэрыяльна-арыентаваных тэстаў і іншых сродкаў дыагностыкі;

— вымярэнне ступені адпаведнасці вучэбных дасягненняў студента патрабаванням навучальнага стандарта;

— ацэнка вынікаў выяўлення і вымярэння адпаведнасці вучэбных дасягненняў студэнта патрабаванням адукацыйнага стандарта (з дапамогай шкалы ацэнак).

Для ацэнкі вучэбных дасягненняў студэнтаў выкарыстоўваюцца крытэрыі, зацверджанныя Міністэрствам адукацыі Рэспублікі Беларусь.

Пры дыягностыцы сфарміраванасці кампетэнцый выкарыстоўваюцца наступныя галоўныя сродкі: крытэрыяльна-арыентаваныя тэсты, кантрольныя працы (кантрольнае заданне), рэфераты, праекты і інш.

Ацэнка вучэбных дасягненняў студэнтаў на экзаменах па дысцыпліне “Крыніцазнаўства” ажыцяўляецца паэтапна па канкрэтным раздзелам вучэбнай дысцыпліны па дзесяцібальнай шкале.

Вывучэнне курса “Крыніцазнаўства” складае максімальна 278 гадзін, з іх 152 гадзіны аўдыторныя (92 гадзіны – лекцыі, 60 гадзін – семінары) па курсе прадугледжаны  залікі і экзамены.
2. прыкладны тэматычны план

	№  модуля
	                          Назва раздзелаў  і тэм 


	Колькасць гадзін

	
	
	Аўдыторных
	З іх

	
	
	
	Лекцыі
	Семінары

	
	Раздзел 1. Гісторыя і тэорыя крыніцазнаўства 
	
	
	

	1.1.
	Тэма. Прадмет i змест крынiцазнаўства. Вызначэнне гiстарычнай крынiцы. 

Тэма. Гiсторыя крынiцазнаўства
	16
	10
	6

	1.2.
	Тэма. Класiфiкацыя i сiстэматызацыя
крынiц. 

Тэма. Крынiцазнаўчая эўрыстыка
	14
	8
	6

	1.3.
	Тэма. Гістарычная крытыка крынiц. 
Тэма. Асноўныя метады даследавання гістарычных крыніц
	20
	12
	8

	
	Усяго
	50
	30
	20

	
	Раздзел 2.  Крыніцазнаўства гісторыі Беларусі. 

Дакументальныя пісьмовыя крыніцы. 
	
	
	

	2.1.
	Тэма. Уводзіны ў крыніцазнаўства гісторыі Беларусі. 

Тэма. Заканадаўчыя дакументы
	18
	12
	6

	2.2.
	Тэма. Актавыя матэрыялы. 

Тэма. Матэрыялы справаводства
	20
	12
	8

	2.3.
	Тэма. Матэрыялы статыстычнага характару і статыстычныя крыніцы
	14
	8
	6

	
	Усяго
	52
	32
	20

	
	Раздзел 3.  Крыніцазнаўства гісторыі Беларусі. 

Апавядальныя пісьмовыя крыніцы. 
	
	
	

	3.1.
	Тэма. Летапісы  і хронікі
	12
	6
	6

	3.2.
	Тэма. Мемуарная літаратура
	10
	6
	4

	3.3.
	Тэма. Эпісталярныя крыніцы. 

Тэма. Літаратурныя і публіцыстычныя творы
	14
	10
	4

	3.4.
	Тэма. Перыядычны друк як спецыфічная сістэма гістарычных крыніц. 

Тэма. Галоўныя этапы і тэндэнцыі развіцця усяго корпуса крыніц па гісторыі Беларусі
	14
	8
	6

	
	Усяго
	50
	30
	20

	
	Усяго па дысцыпліне
	152
	92
	60


3. Змест Вучэбнай дысцыпліны
РАЗДЗЕЛ 1. Гісторыя і тэорыя крыніцазнаўства
Модуль 1.1.
Тэма. Прадмет i змест крынiцазнаўства.
Вызначэнне гiстарычнай крынiцы

Крыніцазнаўства ў сістэме гуманітарных навук. Гiстарычная навука i крынiцазнаўства. Аб’ект i прадмет крынiцазнаўства. Вызначэнне гiстарычнай крынiцы. Гістарычная крыніца і гістарычны дапаможнік. Гiстарычны факт i крынiца. Месца крынiцазнаўства ў сiстэме навук: архiвазнаўства, археаграфіі, бiблiяграфii, музеязнаўства. Методыка i метадалогiя крынiцазнаўства. Тэарэтычнае i прыкладное крынiцазнаўства. Крыніцазнаўства гісторыі і іншых навук, іх суадносіны. Гістарычная крыніца як аснова вызначэння міждысцыплінарнага сінтэзу. Метады гістарычнай навукі. Метадалогія і крыніцазнаўства.

Прырода гiстарычнай крынiцы. Крынiца — адзiнства аб’ектыўнага i суб’ектыўнага. Геаграфiчнае асяроддзе як спецыфiчная крынiца аб мiнулым. Пазнавальная функцыя гiстарычнай крынiцы. Крынiца i гiстарычная свядомасць грамадства. 

Гістарычная крыніца і дапаможнік.  Суадносіны паняццяў “рэчавая крыніца”, археалагічная крыніца” і музейны прадмет”. Вызначэнне «гістарыяграфічнай крыніцы». 
Тэма. Гiсторыя крынiцазнаўства

Перадумовы зараджэння крыніцазнаўства як навукі. Элементы гістарычнай крытыкі ў працах антычных аўтараў. Гістарычная крыніца ў творах сярэдневякоўя. Ідэі Адраджэння і станаўленне рацыяналістычнай крытыкі гістарычных крыніц.

Асноўныя этапы развіцця крыніцазнаўства ў новы час. Крытыка тэкстаў гістарычных крыніц Італіі. Выданні крыніц у Францыі, Англіі, Германіі. Зараджэнне расійскай школы крыніцазнаўства. Развіццё крыніцазнаўства ў Расійскай імперыі. Назапашванне практычнага вопыту работы з крынiцамi па гiсторыi феадалiзму. Неабходнасць асэнсавання гiстарычных крынiц у канцы XIX — пачатку XX ст. Распрацоўка тэорыi i методыкi гiстарычнага крынiцазнаўства. Стварэнне першых навучальных дапаможнiкаў i манаграфiй па пытаннях крынiцазнаўства. Ш.-В. Ланглуа, Ш. Сеньабос. В. В. Ключэўскі. Распрацоўка тэорыi i методыкi крынiцазнаўства. А. С. Лаппо-Данілеўскі. 

Развіццё крыніцазнаўства ў навейшы час. Дыскусіі аб сутнасці гісторыі і ролі гістарычных крыніц. М. Блок. Распрацоўка тэорыі крыніцазнаўства савецкімі гісторыкамі. С. О. Шмідт, В. М. Медушэўская і інш. Колькасныя метады вывучэння крыніц І. Д. Кавальчанка. Распрацоўка крыніцазнаўства гісторыі Беларусі. Дз. І. Даўгяла, У. І. Пічэта, М. М. Улашчык і інш. 

Модуль 1.2.
Тэма. Класiфiкацыя i сiстэматызацыя
крынiц

Класiфiкацыя, яе сутнасць і мэты. Крытэрыі класіфікацыі.. Паняцці «тып» і «від» у класіфікацыі, іх суадносіны. Спробы класiфiкацыi гiстарычных крынiц на «рэшткi» i «паданнi». 

Сістэматызацыя,  яе крытэрыі. Вiды сiстэматызацыi. Падзел крынiц паводле спосабу фiксавання iнфармацыi на рэчавыя, пiсьмовыя, вусныя, этнаграфiчныя, лiнгвiстычныя, фотакiнадакументы, фонадакументы. Адлюстраванне ў крынiцы фiксаванай iнфармацыi. Класiфiкацыя крынiц iх паходжання i вiда. 

Падзел крынiц паводле форм адлюстравання рэчаiснасцi. Рэчавыя, пiсьмовыя, фанiчныя, выяўленчыя (выяўленча-графiчныя, выяўленча-мастацкiя, выяўленча-натуральныя) крынiцы. Віды і асаблівасці картаграфічных крыніц. Кінафотафондакументы, іх классіфікацыя і асаблівасці. «Вусная гісторыя» і яе крыніцы. 

Тыпалагічныя класіфікацыі ў залежнасці ад знешніх прыкмет крыніц. Класіфікацыя С. О. Шмідта. Падзел крыніц на рэчавыя, выяўленчыя, моўныя, канвенцыянальныя, крыніцы паводзін і гукавыя (аўдыяльныя). 

Пісьмовыя крыніцы, іх роля ў вывучэнні гісторыі. Класіфікацыя пісьмовых крыніц. Дакументальныя і апавядальныя крыніцы, іх асноўныя віды. 

Тэма. Крынiцазнаўчая эўрыстыка

Пошук гiстарычных крынiц. Задачы эўрыстыкi. Выяўленне і адбор. 

Пошук апублiкаваных крынiц. Звесткi аб публiкацыях гiстарычных крынiц. Перавагі і недахопы публікацыі. Гістарычная біблiяграфiя. Метады бібліяграфічнага пошуку.

Выяўленне крынiц у архівах і музеях. Вывучэнне навукова-даведачнага апарату, фондаў, вопiсаў. Вывучэнне спраў. Пошук i сiстэматызацыя крынiц. Складанне i збор рабочых матэрыялаў для афармлення работы.

Модуль 1.3.
Тэма.  Гістарычная крытыка крынiц

Асноўныя этапы гістарычнай крытыкі. Агульная характарыстыка. 

Устанаўленне тэксту.  Прачытанне i асэнсаванне зместу тэксту. Значэнне кантэксту для разумення граматычных норм i лексiчнага зместу крынiцы. Гісторыя тэксту, задачы яе вывучэння. Паняцце рэдакцыі, спісу, ізводу. Інтэрпаляцыі і глосы. Этапы стварэння дакументаў: чарнавікі, белавікі, копіі. Аднаўленне арыгiнала паводле тэксту ў некалькiх спiсах, iзводах, рэдакцыях. Рэканструкцыя тэкстаў.

Вывучэнне паходжання тэксту. Агульная характарыстыка.

Вызначэнне часу ўзнiкнення крынiцы. Паняцці «каляндар», «эра». Аналiз непасрэднай i ўскоснай iнфармацыi аб часе. Сiнтэз iнфармацыi аб часе. Адлiк часу ад вядомай падзеi. Вывучэнне формы дакумента. Дапасаванне звестак з iншых крынiц.

Методыка лакалiзацыi ўзнiкнення крынiц. Выкарыстанне дадзеных гістарычнай геаграфіі. Спалучэнне звестак графічных і пісьмовых помнікаў. Аналiз непасрэднай i ўскоснай прасторавай iнфармацыi, яе сiнтэз. Тапонімы і мікратапонімы, этнонімы і інш. 

Атрыбуцыя. Улiк непасрэдных звестак. Прозвішча, імя, мянушка. Раскрыццё крыптонiмаў, псеўданiмаў. Ананiмныя крынiцы i iх атрыбуцыя. Новыя метады ўстанаўлення аўтарства з выкарыстаннем колькасных метадаў і інфармацыйных тэхналогій.

Інтэрпрэтацыя гiстарычнай крынiцы, яе адрозненне ад граматычнага прачытання тэксту. Гістарызмы, архаізмы, тлумачэнне паняццяў. Тэрмiналагiчны аналiз. Вытлумачэнне заканадаўчых крынiц. Выкарыстанне юрыдычнай тэрмiналогii. Вытлумачэнне актаў. Склад актавага фармуляра. Вытлумачэнне апавядальных крынiц. Вывучэнне непасрэднага зместу тэксту, алегорый, iншаказанняў. Веданне канкрэтных гiстарычных абставiн стварэння крынiцы.

Выяўленне падложных i падробных крынiц. Магчымыя мэты iх стварэння. Спосабы выяўлення iнтэлектуальнага падлогу.

Асаблівасці вывучэння рэчавых крыніц, кінафотафонадакументаў. Прымяненне метадаў іншых навук.

Вывучэнне інфармацыі гістарычнай крыніцы. Мэты i задачы ўнутранай крытыкi крынiц. Паняцце аб верагоднасці. Паўната i дакладнасць iнфармацыi.

Метады выяўлення навуковай каштоўнасцi розных відаў пісьмовых крыніц. Крыніца і гістарычны кантэкст. 

Вывучэнне ўплыву ўмоў, у якiх узнiкае iнфармацыя, на яе паўнату i дакладнасць. Аналiз сведчанняў, што заснаваны на асабiстым назiранні. Крытыка звестак, якія атрыманы з іншых крынiц i абагульненняў. Вызначэнне сацыяльных, палiтычных i групавых пазiцый аўтара, iх уплыў на змешчаную ў крынiцы iнфармацыю. Метады канчатковага ўстанаўлення каштоўнасцi iнфармацыi: праверка паўнаты, верагоднасці i дакладнасцi iнфармацыi адпаведнай крынiцы. 

Паняцце сінтэзу інфармацыі крыніцы. Сінтэз гістарычнай інфармацыі, яго сутнасць і мэты. Супастаўленне звестак, атрыманых на этапе ўнутранай і знешняй крытыкі. Вызначэнне ўзаемасувязі і ўзаемаўплываў. Пабудова генеалагічнага раду крыніц. Паняцце рэпрэзентатыўнасці.

Тэма.  Асноўныя метады даследавання
гістарычных крыніц

Агульная характарыстыка метадаў даследавання гiстарычных крынiц. Метадалогiя крынiцазнаўства ў працах А. С. Лапо-Данiлеўскага i I. Д. Кавальчанка. Выкарыстанне агульнанавуковых метадаў у крынiцазнаўстве. Аналiз, сiнтэз, узыходжанне ад канкрэтнага да абстрактнага, метад класавага аналiзу, iндукцыя, дэдукцыя. 

Спецыяльна-гiстарычныя метады даследавання крынiц — гiсторыка-генетычны, гiсторыка-тыпалагiчны, гiсторыка-параўнальны, гiсторыка-сiстэмны.

Iнавацыйныя метады даследавання крынiц. Неабходнасць у павышэннi iнфарматыўнасцi крынiц. Крынiца ў свеце тэорыi iнфармацыi. Выкарыстанне ў крынiцазнаўстве колькасных метадаў i iнфармацыйных (камп’ютэрных) тэхналогiй. Масавыя крынiцы i метады iх апрацоўкi. Стварэнне баз дадзеных на матэрыялах гістарычных крыніц. Кантэнт-аналіз зместу крыніц. Выкарыстанне ГІС-тэхналогіі пры апрацоўцы картаграфічных крыніц.
Магчымасцi i абмежаваннi выкарыстання колькасных метадаў i iнфармацыйных (камп’ютэрных) тэхналогiй у апрацоўцы гістарычных крынiц. Мадэлiраванне аўтарскага стылю i вызначэнне складанага характару тэксту крынiцы. Iнфармацыйны пошук лакун, купюр, iнкарпарацый, экстрапаляцый i пазнейшых уставак. 
Метады семiётыкi пры вывучэннi гiстарычных крынiц. Знакі і сімвалы як аб’екты вывучэння семіётыкі. Даследаванне культурных кодаў і камунікатыўных сістэм навукоўца-гісторыка і аўтараў крыніц. Вызначэнне дыскурсаў у тэкстах крынiц. Выкарыстанне метаду дэканструкцыi.

Сацыяльна-псiхалагiчныя метады вывучэння гiстарычных крынiц. Выкарыстанне дасягненняў гістарычнай псіхалогіі і псіхагісторыі ў даследаванні крыніц.

РАЗДЗЕЛ    2.  КРЫНІЦАЗНАЎСТВА ГІСТОРЫІ БЕЛАРУСІ. 

Дакументальныя пісьмовыя крынiцы

Модуль 2.1.
Тэма. Уводзіны ў крыніцазнаўства гісторыі Беларусі
Прадмет i задачы крынiцазнаўства гiсторыi Беларусi.  Крынiцазнаўства ў сiстэме спецыяльных гiстарычных дысцыплiн. Тыпы і віды крыніц па гiсторыi Беларусi.  Роля пiсьмовых крынiц для вывучэння гiсторыi Беларусi.  Архiўныя матэрыялы па гiсторыi Беларусi, iх выяўленне i аналiз.  Асноўныя публiкацыi крынiц па гiсторыi Беларусi. 
Тэма. Заканадаўчыя дакументы

Агульная характарыстыка  заканадаўчых  дакументаў як гiстарычнай крынiцы. Закон і права: суадносіны паняццяў. Заканадаўчая працэдура на розных этапах развіцця дзяржавы. Дзяржаўнае і прыватнае права. Міжнароднае права. Матэрыялы заканадаўства  зямель Русi  IX – XIII ст.ст.  Спасылкi на "закон рускi" у дамовах Русi з грэкамi. "Руская праўда" як крынiца па сацыяльна-эканамiчнай гiсторыi зямель Русi IX–XIII ст.ст. Кароткая, Падрабязная i Скарочаная "Руская праўда", этапы яе вывучэння. Звычаевае права. Суадносіны звычаевага і пісьмовага (грамадзянскага і царкоўнага) права. Полацкая i Смаленская граматы XIII ст. 

Крыніцы права Вялiкага княства Лiтоўскага. Вiды заканадаўчых дакументаў XIV – XVIII ст.ст. Прывiлеi, iх класiфiкацыя. Роля прывiлеяў у працэсе афармлення саслоўных правоў магнатаў i шляхты. "Судзебнiк" Казiмiра IV,  яго месца ў сiстэме развiцця заканадаўства  Вялiкага княства Лiтоўскага.  Статуты 1529, 1566, 1588 як гiстарычная крынiца. Пастановы (канстытуцыi) сеймаў Вялiкага княства Лiтоўскага i Рэчы Паспалiтай. Асноўныя публiкацыi матэрыялаў заканадаўства Вялiкага княства Лiтоўскага. Помнікі кананічнага права. Прыватнае права.

Тыпы i  вiды  заканадаўчых дакументаў канца XVIII – пачатку XX ст.ст. Публiкацыi матэрыялаў заканадаўства. "Полное собрание законов Российской империи". Пачатак перыядычнага выдання матэрыялаў заканадаўства. "Собрание узаконений...". З’яўленне міжнароднага права.
Заканадаўчыя дакументы навейшага часу, iх класiфiкацыя. Дэкрэты, законы, канстытуцыi, пастановы. Устаўныя граматы БНР як спецыфiчныя заканадаўчыя  акты.  Заканадаўства БССР i Рэспублiкi Беларусь. Значэнне заканадаўчых і падзаконных нарматыўна-прававых дакументаў для вывучэння грамадства навейшага часу, іх асноўныя публікацыі.
Модуль 2.2.
Тэма. Актавыя матэрыялы
Вызначэнне актаў.  Класiфiкацыя актавых матэрыялаў. Актавы фармуляр (умоўны, абстрактны, канкрэтны, iндывiдуальны). Фармулярны аналіз.

Этапы развiцця актавых матэрыялаў. Звесткі аб актах X–XI стст. у летапісах, Рускай Праўдзе і іншых крыніцах. Актавыя матэрыялы XІІ–XIII стст. 

Актавыя матэрыялы перыяду Вялiкага княства Лiтоўскага (сяр. XIII–XVIII ст.ст.). Павялічэнне колькасці прыватнаправавых актаў, іх віды (дадзеныя, духоўныя, купчыя, менавыя, раздзельныя, пазыковыя, статутныя, ільготныя граматы залежным сялянам, мяшчанам і інш.). Публічнаправавыя акты перыяду Вялікага княства Літоўскага (прывілеі на нерухомую маёмасць і інш., акты і граматы феадальнага суда, “выракі”, “уставы”, “прывілеі”. Асабістыя, дзяржаўныя, царкоўныя уніі. Прывілеі царкве і духавенству. Публікацыі актавых крыніц. Вывучэнне актаў XIII–XVIII ст.ст.  

Акты новага i навейшага часу. Развіццё прыватнага права. Маёмаснае права і новыя віды актавых матэрыялаў. Акты аб правах і перавагах пэўных асоб і аб’яднанняў (дыпломы, патэнты, граматы). Дамовы аб найме. Прававое рэгуляванне складання актаў і іх рэгістрацыя. Звужэнне сферы дзеяння прыватнаправавых актаў у савецкі перыяд. Разнавіднасці актаў 1917 – пачатку 1990 гг. Акты як масавыя крыніцы. Неадыпламатыка. Методыка аналiзу актавых матэрыялаў навейшага часу.
Тэма. Матэрыялы справаводства

Агульныя прынцыпы вывучэння  матэрыялаў справаводства,  iх вызначэнне і класiфiкацыя.

Справаводства дзяржаўных устаноў i арганiзацый. Узнiкненне матэрыялаў справаводства i iх агульная характарыстыка.

Арганiзацыя дзяржаўнага справаводства у Вялiкiм княстве Лiтоўскiм. Стварэнне i дзейнасць канцэлярыi Вялiкага княства Лiтоўскага. Архiў канцэлярыi ("Лiтоўская метрыка"), першапачатковы i сучасны склад кнiг. Вiды дакументавання. Лiсты, прывiлеi, падцверджаннi, прызнаннi, справы i iнш. Апiсаннi  Метрыкi. Рэестр 1623 г. Стан распрацоўкi матэрыялаў Метрыкi ў новы і навейшы час.

Сеймавыя матэрыялы XVI – XVII ст.ст., іх вiды i асаблiвасцi крынiцазнаўчага вывучэння. Мытныя кнiгi як крынiцы для вывучэння сацыяльна-эканамiчнай гiсторыi Беларусi XV – XVIII ст.ст.

Матэрыялы справаводства дзяржаўных устаноў Расiйскай  iмперыi (канец XVIII – пачатак XX ст.ст.) як крынiца па гiсторыi Беларусi. Тыпаграфскія фармуляры. З’яўленне машынапісу Павелiчэнне аб'ему дзяржаўнага справаводства, класiфiкацыя яго матэрыялаў (пратаколы, справаздачы, iнструкцыi, перапiска). Матэрыялы "Камiтэта па справах Заходнiх губерняў". Справаздачы губернатараў. Гiсторыя iх фармуляра.

Матэрыялы дзяржаўнага справаводства навейшага часу, iх асаблiвасцi, класiфiкацыя i методыка крынiцазнаўчага вывучэння.

Судова-следчыя дакументы. Класiфiкацыя дакументаў i асаблiвасцi iх вывучэння. Матэрыялы судовых устаноў Вялiкага княства Лiтоўскага  (актавыя кнiгi). "Акты Галоўнага Лiтоўскага Трыбунала". Матэрыялы судова-следчых устаноў Расiйскай iмперыi. асаблiвасцi iх  фармiравання  i  вывучэння.  Матэрыялы III Аддзялення. Структура ваенных судоў Расiйскай iмперыi (Галоўны, акруговыя, ваенна-палявыя). Каштоўнасць судовых  матэрыялаў  для вывучэння паўстання 1863 г. на Беларусi. Дакументацыя судовых устаноў навейшага часу. Матэрыялы палiтычных працэсаў i рэпрэсiй на Беларусi 1920–х – 1950–х гг.

Дакументы палiтычных партый i грамадскiх арганiзацый. Асаблiвасцi iх матэрыялаў як сiстэмы дакументавання i справаводства. Праграмы i статуты, пратаколы i рэзалюцыi, перапiска. Матэрыялы народнiцкiх арганiзацый, беларускiх нацыянальных гурткоў i партый XIX – пачатку XX стст. Методыка крынiцазнаўчага вывучэння дакументальных матэрыялаў Камунiстычнай партыi Беларусi. Дакументы аб дзейнасцi партый i грамадска-палiтычных арганiзацый на  Беларусi  перыяду  другой сусветнай вайны. Дакументы аб дзейнасцi палiтычных партый i грамадскiх арганiзацый у Рэспублiцы Беларусь. 
Справаводства прыватных гаспадарак i прадпрыемстваў, яго агульная характарыстыка.

Модуль 2.3
Тэма. Матэрыялы статыстычнага характару і статыстычныя крыніцы
Агульная характарыстыка, класiфiкацыя. Статыстыка як рэалізацыя зваротнай сувязі ў сістэме кіравання. Зараджэнне статыстыкі. Этапы развіцця статыстычных матэрыялаў.

Гаспадарчыя апiсаннi XVI – XVIII ст.ст.  Пiсцовыя кнiгi. Асаблiвасцi iх крынiцазнаўчага вывучэння.  Інвентары,  iх паходжанне i класiфiкацыя. Попісы войска ВКЛ. Тарыфы падымнага падаткаабкладання.  Каштоўнасць гаспадарчых апісанняу для вывучэння сацыяльна-эканамiчнай гiсторыi Беларусi XVII – XVIII ст.ст.

Эканомiка-геаграфiчныя i гаспадарчыя апiсаннi канца XVIII – першай паловы XIX ст. Матэрыялы Генеральнага межавання.  Інвентары памешчыцкiх маёнткаў першай  паловы XIX ст.  як крынiца па гiсторыi гаспадаркi. Ваенна-тапаграфiчныя апiсаннi. Рэвiзiі, iх каштоўнасць для вывучэння дынамiкi народанасельнiцтва. Адмiнiстрацыйна-палiцэйскi улiк  насельнiцтва.

Статыстычныя матэрыялы.  Агульная характарыстыка i методыка iх аналiзу. Статыстыка народанасельнiцтва.  Прамысловая i сельскагаспадарчая статыстыка.

Статыстычныя крынiцы  па гiсторыi Беларусi XIX – пачатку XX ст.ст. Статыстычныя дадаткі да справаздач губернатараў. "Агляды губерняў...". Стварэнне цэнтральнага i губернскага статыстычных камiтэтаў. Развiццё дэмаграфiчнай статыстыкi. Гарадскія перапісы. Першы ўсеагульны перапiс насельнiцтва Расiйскай iмперыi 1897 г. Статыстыка прамысловасцi. "Ведомости фабрик и заводов". Матэрыялы перапiсу прамысловых прадпрыемстваў на пачатку XX ст.  Земская статыстыка напярэдаднi першай сусветнай вайны на Беларусi. Статыстычныя выданні.

Статыстычныя крынiцы па гiсторыi Беларусi навейшага часу. Стварэнне дзяржаўных статыстычных устаноў. Шляхi збору iнфармацыi. Статыстыка народанасельнiцтва. Усесаюзныя перапiсы насельнiцтва (1923, 1926, 1937, 1939 i iнш.). Формы i метады бягучага ўлiку насельнiцтва. Сiстэма прамысловай статыстыкi. Аналiз i апрацоўка комплексаў прамысловай статыстыкi як масавай гiстарычнай крынiцы. Статыстыка асобных сацыяльных груп. Прафесiйныя перапiсы, бюджэтныя абследваннi. Статыстыка сельскагаспадарчай вытворчасцi. Гадавыя справаздачы калгасаў i саугасаў.  Асаблiвасцi  iх аналiзу.

Метады збору статыстычных дадзеных і метады статыстычнага аналізу. 
РАЗДЗЕЛ    3.  КРЫНІЦАЗНАЎСТВА ГІСТОРЫІ Беларусі. Апавядальныя пісьмовыя крынiцы

Модуль 3.1
Тэма.  Летапiсы i хронiкi

Летапiсы як гiстарычная крынiца. Агульная характарыстыка. Пратограф (спiс, звод, рэдакцы). Этапы летапiсання на Беларусi. 

Пачатак летапiсання.  "Аповесць  мiнулых гадоў".  Крынiцы i значэнне аповесцi для вывучэння гiсторыi Беларусi.  Узнiкненне мясцовых летапiсных цэнтраў. Полацкi летапiс. Методыка аналiзу летапiсных помнiкаў. А.Шахматаў. 

Лацінамоўныя хронікі. Сагі як гістарычная крыніца. Нямецкiя i польскiя хронiкi XI – XV стст. 

Беларуска-літоўскае летапiсанне XV–XVI стст. Класiфiкацыя летапiсаў. Першы беларускi звод: гiсторыя стварэння, крынiцы i склад. Слуцкая i маскоўская рэдакцыi. Прычыны з'яўлення легендарнай часткi (аб паходжаннi вялiкiх князёў лiтоўскiх). Другi беларускi звод ("Хронiкi Лiтоўская i Жамойцкая"), яго рэдакцыi. Складанне III беларускага зводу ("Хронiкi  Быхаўца").  Методыка аналiзу легендарных частак летапiсаў.

"Хронiка" Мацея Стрыйкоўскага. Крынiцы i значэнне хронiкi для вывучэння гiсторыi Беларусi.

Асаблiвасцi летапiсання XVII–XVIII стст. на Беларусi. Баркалабаўскi летапiс. Гарадскiя летапiсы (хронiкi): Магiлеўская (Тр.Сурты i Трубнiцкiх), Вiцебская (Панцырнага i Аверкi).
Модуль 3.2

Тэма. Мемуарная лiтаратура
 Агульная характарыстыка  мемуараў як гiстарычнай крынiцы. Вiды мемуарнай лiтаратуры.  Этапы развiцця мемуарнай лiтаратуры. 

Гiсторыка-мемуарная лiтаратура XVI–XVII стст. "Дзеннiкi" Я.Збароўскага, Л.Дзялынскага, Ф.Еўлашэўскага i І.Будзiлы. "Дыярыушы" Самуiла i Багуслава Маскевiчаў i iнш. Асаблiвасцi i асноўныя вiды мемуараў XVIII ст.

Запiскi замежных   дыпламатаў  i  падарожнiкаў  XVI –XVIII ст.ст. як крынiца па гiсторыi Беларусi.

Мемуарная лiтаратура  XIX  ст.  i асаблiвасцi яе вывучэння. Запiскi расiйскiх падарожнiкаў аб Беларусi.

Мемуары навейшага часу. Характарыстыка асноўных этапаў i вiдаў. Успамiны удзельнiкаў грамадзянскай вайны,  калектывiзацыi i другой сусветнай вайны, дзеячоў беларускай эмiграцыi, савецкiх i партыйных кiраўнiкоў.  Вусныя ўспамiны, прынцыпы iх збору, улiку i вывучэння.

Модуль 3.3

Тэма. Эпісталярныя крыніцы

Эпісталярныя крыніцы і эпісталярная форма стварэння крыніц іншых відаў (мастацкая літаратура, мемуарыстыка, публіцыстыка). Пісьмо і перапіска: суадносіны паняццяў. Афіцыйная перапіска. Пісьмы прыватнага характару. Паняцце эпісталярнага комплекса. Буйнейшыя эпісталярныя комплексы новага і навейшага часу. Праблемы атрыбуцыі і публікацыі эпісталярных крыніц.
Тэма. Лiтаратурныя i публiцыстычныя творы  
 Вызначэнне паняцця “літаратурны твор”. Асаблiвасцi вывучэння помнiкаў  лiтаратуры  як  гiстарычных крынiц. 

Асноўныя рысы лiтаратурных твораў XI – XIII ст.ст. "Слова аб палку Iгаравым". Пераводныя помнікі. Публiцыстычны i палемiчны жанры, яго станаўленне. "Павучэнне" Манамаха. 

Жыційная літаратура. Мартырыі (“страсці”) Жыція Ефрасінні Полацкай, Кірыла Тураўскага і інш. Літаратурная дзейнасць мітрапаліта Кіпрыяна. Вывучэнне жыційнай літаратуры. В.В.Ключэўскі.

Літаратурныя і публіцыстычныя творы XVI–XVIII стст. Паэтычныя творы XVI – пачатку XVII стст. Прадмовы і пасляслоўі Ф.Скарыны, С.Буднага, В.Цяпінскага. Царкоўна-палемічныя сачыненні канца XVI – першай паловы XVII стст. Літаратурныя і публіцыстычныя творы другой паловы XVII–XVIII стст.

Асаблівасці вывучэння літаратурных твораў новага і навейшага часу. Адлюстраванне рэчаіснасці, светапогляду, індывідуальнасці ў мастацкіх творах розных эстэтычных накірункаў. Публікацыі мастацкай літаратуры. Журнальныя публікацыі мастацкіх твораў. Самвыдат. Улік формы публікацыі пры крыніцазнаўчым вывучэнні.

Публіцыстычныя творы новага і навейшага часу. Заклікі, лістоўкі, пракламацыі. Плакатныя формы і іх вывучэнне. Суадносіны мастацкай і публіцыстычнай літаратуры. 

Модуль 3.4

Тэма. Перыядычны друк як спецыфічная сістэма гістарычных крыніц
 Магчымасці выкарыстання перыядычнага друку як гістарычнай крыніцы. Перыядычны друк як спецыфічная сістэма гістарычных крыніц. Праблемы сістэматызацыі і класіфікацыі перыядычных выданняў.

Этапы развіцця перыядычнага друку. Першыя перыядычныя выданні на тэрыторыі Беларусі. Афіцыйны друк. “Губернскія” і “Епархіяльныя ” “ведамасці”. “Заходнерусізм” і “Веснік” Гаворскага. Першыя неафіцыйныя выданні. “Мінскі лісток”. Спецыялізацыя і палітызацыя перыядычнага руху. Легальны і нелегальны друк. Нацыянальныя выданні. “Наша Доля”, “Наша Ніва”. Перыядычны друк і цэнзура. Цэнзурныя статуты і ўстановы, іх развіцце на працягу XIX – пачатку XX стст. 

Перыядычныя выданні навейшага часу.  Партыйна-дзяржаўны кантроль над перыядычным друкам у Савецкі час. Цэнзура ў Польшчы (1929–1939). Падцэнзурныя выданні і іх спецыфіка. Партыйны, савецкі, прафсаюзны друк. Раённыя выданні, іх роля ў прапагандзе афіцыйнай палітыкі.

Нелегальны друк у навейшы час. Апазіцыйныя выданні ў Заходняй Беларусі і на савецкай тэрыторыі. Самвыдат 60–90–х гг., характэрныя рысы газетна-журнальных выданняў самвыдату.

Калабарацыйны друк. Перыядычныя выданні беларускай эміграцыі. 

Асаблівасці вывучэння перыядычнага друку 1990–х гг. “Незалежныя” выданні. 

Рэклама, яе спецыфіка як формы перыёдыкі. Гісторыя рэкламы. Рэклама старонак беларускіх выданняў 1920–х гг. Рэклама ў Заходняй Беларусі. Рэклама 1990–х гг.   

Праблемы крыніцазнаўчага вывучэння перыядычнага друку. Устанаўленне першапачатковага тэксту артыкулаў, цэнзурныя купюры. Праблемы паходжання і атрыбуцыі артыкула. 

Тэма. Галоўныя этапы і тэндэнцыі развіцця усяго корпуса крыніц па гісторыі Беларусі

Этапы развіцця і асаблівасці корпуса гістарычных крыніц. Змены ў корпусе гістарычных крыніц пры пераходзе ад сярэдніх вякоў да новага часу. Змены ў корпусе гістарычных крыніц ХІХ–ХХ вв. Асаблівасці вывучэння кінафотоафонадакументаў, праблемы віртуальных публікацый гістарычных крыніц. 
4. Крыніцы і Літаратура

Публікацыі крыніц

Акты исторические, собранные и изданные Археографическою комиссиею: В 5 т. – СПб., 1841–1842. – 5 т.

Акты, издаваемые Виленской археографической комиссией для разбора и издания древних актов: в 39 т. – Вильна, 1865–1915. –  Т.11–13: Акты Главного Литовского Трибунала. 1880–1886; – Т.15: Декреты Главного Литовского Трибунала. 1888.

Акты, относящиеся к истории Западной России, собранные и изданные Археографической комиссией: в 5 т. – СПб., 1846–1853. – Т. 1, 1340-1506. СПБ., 1846. – С. 21, 27 – 28, 46 – 47, 51 – 52, 52 – 53, 59 – 60.

Белоруссия в печати XVIII ст. – Мн., 1985. – С.40–71.
Белоруссия в эпоху капитализма (1944–1959). – Мн., 1981. – Т.1
Белоруссия в эпоху феодализма: Сб. док. и материалов-ов: В 4 т. – Мн.: Изд-во АН БССР, 1959—1961 – Т.І, 1959. – С. 99, 100 – 101, 109 – 110, 118 – 119, 121 – 124,  129—207, 231—251.

Белорусская ССР в международных отношениях: Международные договоры, конвенции и соглашения БССР с иностранными государствами (1944—1959).– Мн. Изд-во АН БССР, 1960. – 1050 с.

Белорусская ССР в международных отношениях: Многосторонние международные договоры, конвенции и соглашения БССР (1960—1980). – Мн. Изд-во АН БССР, 1983.

Борьба за Советскую власть в Белоруссии. 1918–1920: Сб. док. и материалов. В 2 т. – Мн., 1968. – Т.1; 1971 – Т.2.

Борьба трудящихся Западной Белоруссии за социальное и национальное освобождение и воссоединение с БССР: Док. и материалы: в 2 т. – Мн., 1962–1972. 2 т.
Великая Октябрьская социалистическая революция в Белоруссии. Док. и материалы – Мн., 1957.

“Великая хроника” о Польше, Руси и их соседях ХІ–ХІІІ вв. –М.: Изд-во МГУ, 1987

Восстание в Литве и Белоруссии 1863–64 гг.: Док. и материалы. –  М., 1965.

Всенародное партизанское движение в Белоруссии в годы Великой Отечественной войны.: в 2 т. – Мн., 1967. – Т.1.1973; – Т.2. Кн.1; 1978 –Т.2. Кн.2. 

Гваньини А. Описание всей страны, подчиненной царю Московии // Чтения в Обществе истории и древностей российских. – Кн. IV. –  М., 1897. 

Генрих Латвийский. Хроника Ливонии. – М.; Л., 1938. – 352 с.

Герберштейн С. Записки о Московии.– М. Изд-во МГУ, 1988. – 429 с.

Длугош Ян. Грюнвальдская  битва. – М.; Л.: Изд-во АН СССР, 1962. – 214 с.

Дневник Люблинского сейма 1569 г.: Соединение Великого княжества Литовского с королевством Польским: пер. с пол. /Подгот. М.О.Коялович – СПб., 1869. –798 с.
Житие блаженыя Еуфросинии, игумении Вседръжителя Святаго Спаса во градъ в Полодскъ // Старажытная беларуская літаратура: Зборнік. – Мн.:Юнацтва, 1990. – С.54–66.

Житие и терпенье преподобного отца нашего Аврамья, просвътившагося в терпъеньи мнозе, новаго чудотворца в святыя града Смоленьска // Старажытная беларуская літаратура. Зборнік. – Мн., 1991. – С.66–75.

Законодательные акты Великого княжества Литовского XV–XVI вв. – Л.: Соц.-эк. издат., 1936. 

Инвентари магнатских владений Белоруссии XVII–XVIII вв. Владение Сморгонь. – Мн.: Наука и техника, 1977. – 251 с

Инвентари магнатских владений Белоруссии XVII–XVIII вв. Владение Тимковичи. – Мн.: Наука и техника, 1982. – 216 с.

Индустриализация Белорусской ССР. (1926–1941 гг.). Сб.док. и материалов. – Мн., 1985.

Историко-юридические материалы, извлеченные из актовых книг губерний Витебской и Могилевской, хранящихся в центральном архиве в Витебске: в 32 вып. – Витебск, 1871–1906. 

Каталог сборников документов, изданных архивными учреждениями СССР. 1917–1960. –  М., 1961.

Книга Посольская Метрики Великого княжества Литовского. –  М., 1943.

Кніга жыцій і хаджэнняў: Пер. са старажытнарус., старабеларус. і польск. / Уклад., прадм. і каментарыі А.Мельнікава. – Мн.: Маст.літ., 1994. – С. 25—458.
Корб И.Г. Дневник путешествия в Московию. – СПб., 1906.

Литовская Метрика (1528–1547). 6–я книга судных дел. – Вильнюс. 1995. – С. 25–26, 29–30,  45, 47– 48, 57, 63–68, 71–73, 76, 79–80, 84–85.   

Литовская Метрика. Книга переписей 7. – Вильнюс, 1996, – С. 27 –29, 32 – 37.

Литовская Метрика . Книга записей 10 (1440–1523).– Вильнюс, 1997.

Литовская Метрика . Книга записей 11 (1518–1523).– Вильнюс, 1997.

Литовская Метрика. (1553–1567). Kн 564. Книга публичных дел 7 .– Вильнюс, 1996. – С. 27 –29, 32 – 37


Литовская Метрика. Реестры подымного Великого княжества Литовского. Виленьское воеводство 1690 (на польском языке) / Составитель Анджей Рахуба – Варшава,  1989. – 373 с.

Литовская метрика. Реестры подымного Великого княжества Литовского. Брест–Литовское воеводство 1667–1690. /Составитель Анджей Рахуба. – Варшава: издательство «Neriton», Институт истории Польской академии наук, 2000.

Лісты Ф.С.Кміты-Чарнабыльскага // Помнікі старажытнай беларускай пісьменнасці. – Мн.: Навука і тэхніка, 1975. – С.39–110, 161–182.

Метрыка Вялікага княства Літоўскага. Кніга запісаў 28 (1522–1552) / Падрыхт. В. Мянжынскі, У. Свяжынскі. – Мн., 2000.

